
MINUTI 

 

Laqgħa tal-Kunsill Lokali Ix-Xagħra 

 

It-Tmien Leġislatura 

 

Laqgħa Numru Sitta (06) – Laqgħa b’urġenza 

 

 10 ta’ Ottubru 2019 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 

fi Vjal it-Tmienja ta’ Settembru, Xagħra Għawdex, fis-6.30 ta’ filgħaxija. 

 

PREŻENTI: 
 

Dr. Christian Zammit - Sindku 

Aaron Agius – Viċi Sindku 

Victor John Curmi – Kunsillier 

Anthony Attard - Kunsillier 

 

 
ASSENTI B’APOLOĠIJI (Skont Ordni Permanenti 15A (5): 
 

Stefan Bajada - Kunsillier 

 

 
 
UFFIĊJAL PREŻENTI: 
 

Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
 
6.1  Qari tal-ittri ta’ apoloġiji 
 
6.1.1 Is-Segretarju Eżekuttiv Ivan Attard ippreżenta u qara l-ittra ta’ apoloġija 

tal-Kunsillier Stefan Bajada li ma setax jattendi għal din il-laqgħa peress li 
jinsab imsiefer. 

  
 Il-Kunsill qabel unanimament li l-assenza tal-Kunsillier Stefan Bajada hija 

ġustifikata u għaldaqstant qed jiġi skużat.    
 
 
6.2 Il-proġett tal-bini ta’ Ċentru Ċiviku fil-lokalita’ tagħna 
 
6.2.1 Is-Sindku Dr. Christian Zammit informa lill-Kunsill li huwa sejjaħ din il-

laqgħa b’urġenza sabiex jiġi diskuss il-proġett tal-bini ta’ Ċentru Ċiviku 
ġdid fil-lokalita’ tagħna u dan peress li din hija wegħda elettorali prinċipali 
f’din il-leġislatura. 

 
6.2.2 Is-Sindku ta merħba lill-Perit tal-Kunsill, Edward Scerri, li ġie mistieden 

biex jattendi għal din il-laqgħa sabiex jiġi deċiż jekk aħniex ser napplikaw 
mill-ġdid bl-istess pjanti li kienu saru fis-sena 2006 jew inkella aħniex se 
nissottomettu pjanti ġodda. Dan peress li l-permess għal dan il-proġett li 
kien ħareġ f’Mejju 2012 skada f’Ġunju 2017 u għaldaqstant trid terġa’ tiġi 
sottomessa applikazzjoni ġdida quddiem l-Awtorita’ tal-Ippjanar. 

 
6.2.3 Il-Perit Edward Scerri qal li fir-rigward ta’ bdil ta’ policies tal-Awtorita’ 

tal-Ippjanar mill-2012 sal-lum, ma jidhirx li hemm affarijiet li jistgħu 
jinteressawna fit-tfassil u l-implimentazzjoni ta’ dan il-proġett maġġuri. 
Huwa qal li peress li dan il-bini ma jaqax f’dak li jissejjaħ village core, il-
Kunsill jista’ jiddeċiedi li jibni r-raba’ sular mat-tlieta li diġa’ hemm 
imfassla fil-pjanti l-antiki.  

6.2.4 Fir-rigward ta’ stima għall-ispejjeż involuti, il-Perit Edward Scerri qal li ma 
jarax li se jkun hemm varjazzjonijiet kbar mill-istima oriġinali ta’ madwar 
€ 800,000 li kienet ġiet maħduma mill-Perit Chris Cachia fis-sena 2006.  

 
6.2.5 Il-Kunsillier Victor Curmi qal li fl-opinjoni tiegħu ma jaħsibx li hemm 

bżonn ta’ basement. Il-Kunsilliera l-oħra ma qablux ma’ dan u qalu li dan 
il-basement ikun hemm bżonnu għal fini ta’ storage minħabba l-ammont ta’ 
assi mobbli li l-Kunsill għandu fil-preżent u li ċertament jistgħu jiżdiedu 
matul is-snin. 

 
6.2.6 Is-Sindku Dr. Christian Zammit innota li m’għandux għalfejn ikun hemm 

uffiċċju apposta għas-servizz tas-sigurta’ soċjali u dan peress li dan is-
servizz jiġi offrut biss darba kull ġimagħtejn. Għaldaqstant il-Kunsill qabel 
li minflok dan l-uffiċċju għandha ssir il-Berġa tal-Gvern. 

 
6.2.7 Il-Kunsill qabel li t-twieqi ż-żgħar li ser ikun hemm fin-naħa ta’ wara tal-

bini tal-Kunsill isiru akbar.   
 
6.2.7 Wara diskussjoni qasira fuq il-pjanti li kienu ġew approvati mill-Awtorita’ 

tal-Ippjanar fis-sena 2012, il-Kunsill qabel unanimament li għandna 
nerġgħu nissottomettu l-istess pjanti bil-modifiki żgħar li ġew elenkati 
matul din il-laqgħa. 

 
 Il-laqgħa tal-Kunsill intemmet fis-7.10pm.      
 
 
 

IFFIRMATA               IFFIRMATA 

 

Dr. Christian Zammit        Ivan Attard 

Sindku             Segretarju Eżekuttiv 


